
	ISIGABA A

UMBUZO 1
	


	Khetha isihloko sinye kilezi ezilandelako utlole ngaso kuzale amakhasi amabili kwaphela.
	


	1.1
Indaba ehlahlathisa umzimba
	


	1.2
... kwamambala ungathana mntwana wamuva
	


	1.3
Abantu ababuya ngaphandle basiqedela imiberego
	


	1.4
Nange ngiba nguMengameli weSewula Afrika.
	


	1.5
Ubulwelwe bentumbantonga
	


	ISIGABA B
	


	Phendula Imibuzo emibili kwaphela kilesisigaba
	


	UMBUZO 2
	


	2.1
Khetha incwadi yinye utlole ngayo kuzale ikhasi linye tere.
	


	
2.1.1
Tlolela inyoko incwadi umbawe bona afike ekhaya msinyazana ngombana uyihlo ukhona ubangwa neenzibi
	


	
2.1.2
Tlolela umnganakho incwadi umazise ngomnyanya ozoba khona kwenu.  Mdembele yoke imininingwana mayelana nomnyanya lowo.
	


	
2.1.3
Tlolela umphathi wesitolo seencwadi sakwa-Dibukeng, umbawe bona akuthumele iincwadi ozozifunda kilonyaka zebanga letjhumi.  Mazise bona imali uzayikhokha eposweni nasele zifikile.
	[15]


	UMBUZO 3
	


	Khetha isihloko sinye kezilandelako utlole ngaso kuzale ikhasi linye tere
	


	3.1
Tlola amaminidi womhlangano odlulileko lapho benikhuluma khona ngeendlela zokukhandela ubulwelwe bentumbantonga.
	


	3.2
Tlola incwadi yesimemo kanye ne-ajenda umeme boke abantwana besikolo senu bona bakhambele umhlangano lapho kuzabe kukhulunywa khona ngokuba phasi kwezinga lokuphumelela kwabantwana nokuthi kungenziwani ukukhuphula izingeli.
	


	3.3
Umkhulwakho obeletha uyihlo akasekho ephasini, usitjhiye ngomhlaka 28 Novemba 2001.   Tlola umlando kamufi ngokuzeleko.
	[15]


	UMBUZO 4
	


	4.1
Esitolo sakwa-Pep kunesikhala somsebenzi wokuba ngumabhalana, njengomuntu osele aqede ibanga letjhumi begodu ofuna umberego tlola i-cv yakho kuhle uyithumele khona.
	


	4.2
Esikolweni senu beninomhlangano lapho benikhuluma khona ngokuvalelisa utitjhere.  Tlola isikhangiso somsebenzi wobutitjhere ozosithumela ephephandabeni.
	


	4.3
Thumela udadwenu umlayezo nge-e-mail umnikele indlela yalapho uhlalakhona.  Ziveze kuhle iindlelezo akghone ukufika lapho wakhe khona njenganje.
	[15]


	ISIGABA C
UMBUZO 5

Phendula umbuzo – Umtlolondabuko

Ayikhulunyela Eziko – D.M. Jiyane
	


	5.1
5.1.1
Ipha ihlathululo yeenrarejo ezilandelako:
	


	(a) Ngentba enehlathi elinzima namarholo
(b) Ngekunzami ekhamba ebhodla, ibhodle bee iyazisenga

(c) Ngekathu yezala

(d) Ngesokana lami elisaba ilanga

(e) Ngehloko yendlovu
	(2)
(2)

(2)

(2)

(2)

[10]


	
5.1.2
Yakha izaqa ezinamagama alandelako:
	


	(a) inceba
(b) isitja

(c) ilihlo
	(2)
(2)

(2)

[6]


	
5.1.3
Qedelela izitjho ezilandelako:
	


	(a) Ukurarhwa yipera ...
(b) Ukubetjhwa nqeswazi ...
	(1)
(1)

[2]


	
5.1.4
Ngemitjho emibili yitjho bonyana inganekwana zihluka njani kwezinye iincwadi zemitlo.
	(2)

[20]


	NOFANA
	


	5.2
5.2.1
Coca nqemithetho yokuthiywa kweenganekwana

5.2.2
Hlathulula bonyani yini izaga.
	(10)
(10)

[20]


	UMBUZO 6
IINDATJANA

Uzanqenzani – D.M. Jiyane ndbanye.
	


	6.1
Funda isiqetjhanesi ubuye uphendule imibuzo enqenzasi.
	


	
	Nawehla iimbundu yeentaba zeSitlhagwana, uza ngeStobela,

uvama ukuphoseka kwaSkhosana nawumumuntu otjhejako.

Umuzi kaSkhosana ubonakala msinya ngesimanga sokobana

uhlala umhlophe twa, ngomgwalo.  Phela uSkhosana waba-

thethe ikutani yomfazi, uNaNtuli.  Ihlabathi, ipembe

nomthanyelo kwakukukudla kwakhe umntwakwaNtuli.

Emgwalweni ubasithi:  “Yetjhe!”  ubusika nehlobo.

Emthanyelweni athi:  “Akwande!”  Ubakhuthele loyomfazi.
	

	
	
Indoda kaNaNtuli, uSkhosana beseyinjalo.  Phela ukutjho

bona beyilivila, bekungaba ngomaporodlha umlandu.

Sekunokutjho bona isibozi, kwakubhedere uthi du.  Ngitjho

nanyana sele indlu yakwakhe yotjani inethela ubabhederisa

ukuphosa iimgodla emidala phezulu, aphethe ngokuthi:  “Lisa

kunjalo, ngizakubona mhlana ngithola isikhathi.”  Angatjho

njalo uqedile.  Ukusuka lapho, umtjele ngokobana akutjele

ngezemsebenzini, wawuzabe uyiphethe.  Nanyana

ungasakhanuki ukuzwa iindaba zemsebenzini wakhe, wawu-

muzwa athi:  “Lalela mina ... uyangizwa na?”  Athi angatjho

njalo aphethe ngokuthintitha ihloko athi:  “Angeze bangikgo-

na mina.  Ngifunga amaJali.”  Nakatjho njalo wabasitjho

aphethwe buvila.  Into eyayimenza ahlalele kuphatha ze-

msebenzini nakasekhaya, kukobana wayefuna isikhundla.

Kwakusele kuminyaka ekhombako asifuna, kodwana ku-

ngakhambi kuhle.  Phela;  wabesebenza etjhorensini i-Old

Mutual eMiddleburg.  Ngobudala ubanamasumi amahlanu

namithathu yeminyaka.
	

	
	
Kwathi kungoMvulo ekuseni nabafika emsebenzini

kwatholakala bona uSkhosana uyafuneka e-ofisini

lika Nomzana uBotha okunguye ongumqophisi we-Old
	


	
6.1.1
Umuzi kaSkhosana bewukuphi?
	(2)


	
6.1.2
Dzubhula igama elitjho bonyana uSkhosana bekakhile
	(1)


	
6.1.3
Ibizo elithi uNaNtuli litjho ukuthini
	(2)


	
6.1.4
Nqimuphi umqondo owutholako ngomutjho lo.  “Ihlabathi, ipembe nomthanyelo kwakukukudla kwakhe umntakaNtuli”
	(2)


	
6.1.5
USkhosana bekalivila namkha bekakhuthele.  Dzubhula igama LINYE esiqetjhinesi.
	(2)


	
6.1.6
Tlola iimbongo ezine ezinesinanazelo sakwaJali.
	(4)


	
6.1.7
USkhosana bekasebenza kuphi.
	(1)


	
6.1.8
UNomzana uBotha bekayini e Old-Mutual.
	(2)


	
6.1.9
Yini eyenza uSkhosana asikimele phezulu nakubizwa nguBotha.
	(2)


	
6.1.10
Tlola ummongo owutholileko kilendatjana.
	(2)
[20]


	NOFANA
	


	6.2
Coca ngesakhiwo sendatjana ethi Ijima.  Uzalise iphepha/ikhasi linye tere.
	[20]


	INANI LOKE:
	75

